✊🏾 KIMPA KIA N’ZODIKATIOPA ✊🏾
🗣️ Vo wawu Katiopa vovele n’vovo wa kintuadi ?
Ngizilu a mbote ba mpangi ye nsanga zame.
Tu lu bokele lua kota mu nsaka za luvutumuku
🌍 Nkubiku za sanza dia nzimbu munza Ta Nejeru
🪶 E kuma « TA NEJERU » ?
«Ta Nejer(u)» yi nkumbu a nkulu esingipitu ba bokelelanga e tukudiawu.
 Zunga kiokio kia kala Ku Katiopa dia bandombe, va mfini ye ntombe ya Nil.
 Fulu kiokio ki songele vo sinzu kia tuku dimosi dieto ye luve lueto lua tunga zueto a vuvu ye luvualu.
➡️ Tu lenda vova vo, Ta Nejeru disongele Afrique(katiopa) 🌍

Akoben (Sikilu dia vita dia siwa va ntandua matadi)
Nsasa ye lusansumuku :
Akoben disongele « sikilu dia vita ». Sinsu kia ngolo ki lombanga vangu, wunkabu ye(o) luzolo. Muna tandu kia nkulu, sikilu dia vita dia sikuanga mu bokela nkoki a Nsi mu diambu dia lutaninu ye kinvuka. Konso muntu ka fuete kala na ngui, toma gua makanikinu ye vutula vangu difuene.   
Mu mpila yoyo, Akoben yi kimpinga kia luvutumuku lua nkangu — ntangu yoyo Katiopa ye nkangalu miandi ba gu(w)anga mboka ya kikesa, ya kituadi ye ya tunga kumosi.  
📚 LUBANZILU LUETO
Makubikilu mama ma bakidi ngindu mu salu kia ntemoni a nene, wa wunkabu ye wakonduafuanisu Cheikh Anta Diop, nkatikua nsonginzila mu matadidi n’gindu mia mpa mia Katiopa :
📘 Mfunu wa kinkita ye lusansu lua Nsi a luwawanu lua Katiopa ndombe.
Kana vo wa sonama tuka tukumi tua nvu, nkada wowo wuna kaka ye yekeyeke dia lusiviku.    
  « Luwawanu lua nza ka luna wawu ko (…) Kikesa kia kala fu, 
  Kimgangi kia ludi kia mikangu ye luwwanu lua nza lu lungana mu tangua nkangu miawonso mi kala ngolo, miasansua, ke(a) va(e) kala mosi vuna kuandi ko » - Cheikh Anta Diop
« Konso muana katiopa zolele kala na dede mu nsi’andi ka fuete tina n’zonzi mia mabundu.
  Dibundu diambu di tadidi muntu yandi mosi kaka (…) mpasi vo konso munkuikizi ka sadila muna luvuvamu lua wonso lukuikilu luandi muna mbakilu za mbote » - Cheikh Anta Diop
 Mu nkanda wawu wa kimpovi ye wa lutelameso, Diop wa sasila kumi ye ya (14) dia tayi muna luaka o Kumosi kua Katiopa. 
❤️🖤💚 NTIMA NSAKA : KIMUNTU KIA NDOMBE — Steve Biko
Nani lenda kota mu nlolo ewu ou kionzo eki?
· Diantete, kua kangu mia wonso mia bimpingampinga bia Katiopa - Lukanikunu.
· Bosi, kua yawu a wonso be kudi monanga kituadi muna lunuanu ye kuma kieto.  
· Foko, kana a nvambudiawantu ba lenda kuiza vana moko omu dingumba diandi- kilumana kuna se ntuala, ke tuizi diaka vuanda kua yawu ko.    
Kumosi kua buka di songele vo yeto a wonso tuna n’gindu mosi wa kimayala, wa nkangu, wa tina luvambanu lua mpamba-mpamba.
 Ntangua Luwawanu, lua kimayala kia nsaku ye luwutuku lua Katiopa yi fuene !
⚡ NSEMPOLO ETO ye VUVU YETO ⚡ 
 Tu viudi kinkulu Kimosi, lusansu lumosi ye ntoto mosi wu bokelelo - Ta Nejeru.
  Mu kituadi, nguizani ye wunkabu, tu lenda soba makuiza !   
✊🏾 Tu sangana
Konso nsia nene lungalunganga ndilu za ntoto andi  - b(y)eto nkatu. 
Ntangu yi fuene mu vangulula dio ye tua vana moko kua kinvuka kia AES mpe tua yikangolo muna kituadi kia nsi za katiopa.  
Kituadi yi ngolo.
✊🏾 Bakisa nzakimayala
 Nza yi diantilanga nga nsaka za ndekua, kansi e ntumi mieto be sakananga mu kuma kia wantua n’kaka.
Ntangu yi fuene mu vutukila o lulangidilu.  
Kimfumu kia wonso kua nkangu - Black Panthers.

✊🏾 Kubika vuvu kieto
Mu soba mpila, besikatiopia ye nkangalu miandi ba fuete gindula, kudi vampumuna ye sadila(vangila) kumosi (Kituadi).   
Mu nsambu za Internet(n’singapaki), Kituadi kiaki ki kitukidi ludi.  
Vuvu kieto ki vavanga kimuntu kia kimayala ngiuvulu, kia ntemoni ye kia mpuasilu.
« Luki kubika yi bosi o wantu be kulu zitisa » - Marcus Garvey
💥 Vo yeto mosi kaka, tuna ndinga za suasuana(viluvilu)
Kituadi, tuna ngolo zi soba e nza.  
🎯 E BIKA DIETO
Kutakesa Katiopa ye nkangalu miandi va ndambua vuvu kimosi :
· Tua tunga kituadi luzingu lukuiza lua katiopa dia luwawanu konso wa ngindu mia   Cheikh Anta Diop.
· Tua kuna ekituadi muna luveleleso, ke tu kadi ku nima tomba dia mbazi ko.    
· Tua lunga o wumpavudi wu kutu yoyesanga.   
· Tua vanga vo konso muntu ka nata kina kena kiawu, mbakilu, ngangu, (nduenga) yovo konso lekua - ka zingila yovo lembi zingila ku Katiopa. 
Beto(yeto) kuku(kuaku), tuna nzi mosi, n’gindu mosi ye vuvu ki mosi : Vanga wuna Katiopa ka fuete kadila. 
Tininu. Luwawanu. Luvutumuku lua Kinkulu. Kituadi kia wunkulu ye ndinga. Luvangamu. Lungalunga kua vua. Lusansu ye kinvoyongo. 

Tuka kuna Mauritania ya ku Soudan, lutila kuna Sahel, ku Kongo, Katiopa dia Zulu ye Nkantia Katiopa - e nkuwu eto a ntete tininu. 
Kondua kua tininu ka vena tombelo ko.
Yi ndianu vo e Nsaka za n’zodiakatiopa ke nsaka kaka ko, kansi : 
• Luwutuku lua dimbu : Ta Nejeru,
• Luwutuku lua kubikilu : MawuBeVi,
• Luwutuku lua buka : Le Clan Panafricain. (Kinkaka kia n’zodiakatiopa)
E nluta mi sadilua muna simbinina o luvangamu lua Kituadi kia tininu kia suekua kia Luwawanu mian’zodiakatiopa.
Makabu mawonso me vanua kua bundu diadi dia mpa « MawuBeVi » me kuenda mu vuvu kimosi : Kolesa Kimfumu ye tininu kia Katiopa.
« Lumbu tuadisilu kiokio ki kala, ki nkunda-nkunda ngolo kisoba. » - Cheikh Anta Diop
Vo tubakidi luvuvamu, tu lenda kudi vana kikilu mu tombelo (luvutumuku) dia (lua) kinkita, lusansu(kinkulu) ye nzingilu(wantu).  
📖 Makubikilu mawonso eva :
➡️ Maziku ma kinkita ye lusansu lua Nsi a luwawanu Katiopa ndombe.
Sinsu kia Akofena - mpata miole mia suasuana (pilupilu) - di songelanga vo nzunzu ye kiememe muna sunda e diambu(ndefi).
✊🏾 SIAMINU KIETO ✊🏾
Ta Nejeru yi tininu diaku, yi fulu o Katiopa ye nkangalu miandi be bakululanga o luzingu luawu lua kituadi.
« O guete wa diambu ke wu kuizilanga mu mpamba(nkatu) ko, kansi mu kuma kia wantu be salanga yo tango mambu ekituadi. » -  Assimi Goïta, Ibrahim Traoré, Abdourahamane Tiani
🔥 Katiopa ke vingila diaka ko. Ntangueto yayi. Wumosi(kituadi) yi ngolo ! 🔥
Tuna tandu kia mpa, nangui, w(b)antu a(ba) temoka !
➡️ Ntangu yi fuene muna songa dio (wo).
👉🏾 Tezo(a) kudivana mu luzingu luaku.
👉🏾 Tezo(a) soneka e ki nkulu kiaku.
👉🏾 Tezo(a) tunga Ta Nejeru.
« Ke tuna diaka mu ntangua lombela luve ko, kansi ya sadila lo.» - Marcien Towa
« Kadi ke kimvuama kieto ko, kansi e lele kieto ki fuete kasumunua omu ntangu yayi(eyi)  . » - Marcien Towa
Lulendo lueto (kimuntu kieto) ye lua(kia) nkulu zeto lu(ki) vutuka, ka mu mvovo ko, kansi muna salu et ye mpangilu. Tangu ya luwawanu, ya kimayala lua nsaku ye luwutuku luampa lua Katiopa yi fuene.  
🖤💚❤️

